
அநுக்கிரகா





 இருந்தது. செயற்கையாக ஒட்டிக் கொள்ள முயல வேண்டியிருந்தது.

'ப்ளீஸ்' இணைக்காமல் வெறும் குட் யூ' “கேன் யூ' மாதிரி மொட்டையாக ஆரம்பித்தாலே 'குட்  யூ ப்ளீஸ்' என்று திருத்துவதோடு, 'ப்ளீஸ் கரெக்ட் யுவர் இங்கிலீஷ்' என்று டெலிஃபோன் ஆப்பரேட்டர்களே ஆங்கிலத்தைத் திருத்தக்கூடிய மொழி  நாகரிகம் செழித்த பிரிட்டனில் இருந்துவிட்டு, பழகிவிட்டு, நாகரிகங்களும், இங்கிதங்களும் கிராம் என்ன விலை என்று கேட்கிற மனிதர்கள் மத்தியில் வந்து இங்கே பழகுவது சிரமமாகத்தான் இருந்தது. அவள் ம.மு.க.வில் சேர்வதற்கு முன்பு வரை பழகிய இடங்களும் பழகிய மனிதர்களும் அவளது 'ஆவாரம் பட்டு ஹவுஸ்' தரத்துக்கு உயர்ந்த ஜமீன், மிட்டா, மிராசுகளும், பழைய சமஸ்தானங்களைச் சேர்ந்த வர்களுமாக இருந்ததால் தொடர்ந்து இங்கிலாந்தின் சூழலே இங்கும் கிடைத்தது, சமஸ்தானங்கள் தொலைந்து போயும் பழைய பாவனைகளுடனேயே 'கிளப்' மீட்டிங்குகளிலும், பார்ட்டிகளிலும், மீட் மிஸ்டர் ராஜ்குமார்—கொட்டாபுரம் பிரின்ஸ்' என்றும், மீட் மிஸ் அநுக்கிரகா-- ஆவாரம் பட்டு யுவராணி' என்று மெல்லாம் பழைய 'ஸ்நாபெரி' யுடன் அறிமுகங்கள் செய்து கொண்டிருந்த இடங்களில் பழகும்போது அவளால் இயல்பாகவே பழக முடிந்தது. ஆண்கள், பெண்கள் எல்லாருடனும் சகஜமாகப் பழக முடிந்தது. ம.மு.க. சூழலில் பழகும் போது தான் செயற்கையாக அவள் நடிக்க வேண்டியிருந்தது. வார்த்தைகள் மறந்து போய்த் தமிழுக்குப் பதில் ஆங்கிலம் வந்தது. தமிழிலேயே எழுதப் படிக்கத் தெரியாத பொன்னுரங்கத்திடம் போய் ஆக்ஸ்ஃபோர்டு இங்கிலீஷில் பேசினால், அவன் பயந்து ஓடாமல் என்ன செய்வான்?  'ஹவ் ஆர் யூ' மிஸ்டர் பொன்னுரங்கம்?' என்றோ , 'ஹவ் டூ யூ டூமிஸ்டர் பொன்னுரங்கம்?' என்றோ வாய் நுனிவரை வந்து. விடுகிற விசாரிப்பைத் தமிழாக்கி அப்புறம் ம.மு.க.வாகக்

		 இப்பக்கம் கடைசியாக 10 பெப்பிரவரி 2021, 10:43 மணிக்குத் தொகுக்கப்பட்டது.

